
				এই পাতাটির মুদ্রণ সংশোধন করা প্রয়োজন। 
MO) e श्ऊा-द्ध श्J
“তাহদের ভাবভঙ্গিতে তাহারা যে খুব ব্যস্ত-সমস্ত বা বিচলিতভাবে ছিল, তাহা কি সে লক্ষ্য করিয়াছিল ?”
“তাহাকে এ কথা জিজ্ঞাসা করিয়াছিলাম। সে বলে স্ত্রীলোকটি অপেক্ষা পুরুষটিই যেন বেশি বিচলিতভাবে ছিল।”
“তাহা হইলে হয় ত সেই পুরুষই খুন করিয়াছে।” “কে ছোরা চালাইয়াছিল, তাহা এখন জানিবার উপায় নাই, এখন বসু কোম্পানী কি বলে ?”
“তারা বলে যে, এ জামা তাহারা বড় বাজারের হুজুরীমলের জন্য প্ৰস্তুত করিয়াছিল। হুজুরীমলের বড় বাজারে মস্ত গাদী আছে ?”
“হুজুরীমল—তিনি খুব বড় লোক, ভারি দান-ধ্যান আছে, তাঙ্কাকে সকলেই চিনে। তিনি খুব সদাশয় লোক বলিয়াই সকলের কাছে পরিচিত ।”
“কিন্তু তিনি যদি এতই পুণ্যাত্মা লোক হন, তবে তিনি দ্বরোয়ান সেজে দুই প্রহর রাত্রে এই জঘন্য রাণীর গলিতে আসিবেন কেন ?”
“পুণাত্মা লোকের অপঘাত মৃত্যু—এখন বসু কোম্পানী কি বলে তাহাই শোনা যাক ৷”
নগেন্দ্রনাথ যাহা জানিতে পারিয়াছিলেন, সমস্তই বলিলেন। শুনিয়া অক্ষয়কুমার বলিলেন, “চলুন, একবার তঁহার গদীতে যাইয়া সন্ধান লওয়া যাক।”
উভয়ে এই খুনের বিষয় নানা আলোচনা করিতে করিতে হুজুরীমলের গদীর দ্বারে আসিলেন। হুজুরীমল বড় বাজারের মধ্যে একজন জানিত লোক। “হুজুরীমল গণেশমল” নামিয় গদী সকলেই চিনিত । ইহারা দুইজনে একত্রে কারবার করিতেন। উভয়েই বড় লোক বলিয়া বিখ্যাত।

